
Ö
tәn әsrin әvvәllәrindә “Oxut mu -
ram, әl çәkin!” ifadәsi ilә uşa ğını
tәhsildәn yayın dır mağa çalı şan in -
sanların “fәryadı” onların düşün -

cәsindә tәhsil ilә peşә arasında böyük bir uçu -
rumun mövcud olmasından xәbәr verirdi. Hәr -
çәnd ki, bütün dövrlәrdә xalqımız ağıllı adamlara
hәmişә hörmәt vә ehtiramla yanaş mış dır.

“Kitabi-Dәdә Qorqud” dastanında insan ağ -
lının möcüzәlәri vәsf olunub. Molla Nәsrәddin
vә Bәhluli-Danәndә öz ağıllarının qeyri-adi key -
fiyyәtlәri ilә xalqın rәğbәtini qazanmışdılar. Əs -
lindә bu obrazlar xalqın düşüncә tәrzini vә
dәyәrlәr alәmini әks etdirirdi. Bu dәyәrlәrdә ağ -
lın keyfiyyәtlәri xüsusi yer tutur, ağıllı oğlan vә
qız xalqın tәrbiyә idealı kimi sәslәnirdi. Eldә-
oba da ağıllı adamlara hәmişә hörmәtlә yanaşılır,

onları sayır vә onlarla mәslәhәtlәşirdilәr. Orta
әsrlәrdә Azәrbaycan fәlsәfi vә psixoloji poezi -
yasında Fәrhadın, Şirinin vә Nüşabәnin şәxsindә
insan ağlının keyfiyyәtlәri tәrәnnüm edilirdi.

İnsanın әqli imkanlarının formalaşmasında
tәhsilin xüsusi rol oynadığını nәzәrә alsaq, ortaya
metodoloji әhәmiyyәt kәsb edәn sual çıxır: – Bәs
görәsәn, insanlar niyә әsrin әvvәllәrindә uşaq -
larını tәhsildәn yayındırmağa cәhd edirdilәr?
Cәlil Mәmmәdquluzadәnin “Danabaş kәndinin
әhvalatları”, İsmayıl Şıxlının “Ayrılan yollar” vә
“Dәli Kür” әsәrlәrindә dә insanların tәhsilә belә
münasibәti tәnqidi notlarla vәsf olunur.
Düşünürük ki, hәmin dövrdә valideynlәrin tәh -
silә belә münasibәti idarәetmәnin asan laş -
dırılması mәqsәdi ilә insanların mәqsәdyönlü
“avam” sәviyyәdә saxlanılmasının nәticәsi idi.

“Avam insan” tәhsilin peşә әldә etmәk isti -
qamәtindә rolunu görmürdü. Bu sәbәbdәn, hәtta
maarifçi insanların satirik qamçısı da, bir çox
hallarda lazımi tәsir effektinә malik olmurdu. 

Keçәn әsrin әvvәllәrini xatırlayaq. Cәlil
Mәmmәdquluzadәnin felyetonlarının birindә bu
gün bәlkә dә çox adama tәәccüblü görünәn
faktlar tәsvir olunurdu: Kәnddә üçillik rus-tatar
mәktәbi tәsis etmişdilәr. Uşağının zorla mәktәbә
aparıldığını görәn ana fәryad edirdi, ah-nalә ilә
“uşkola gedәn balam, vay” – deyәrәk şivәn qopa -
rırdı. Böyük Mirzә Əlәkbәr Sabir dә “Oğul mә -
nimdir әgәr, oxutmuram, әl çәkin!” satirasını elә
hәmin illәrdә yazmışdır. 

Nәhayәt, keçәn әsrin 20-30-cu illәrindә insan -
ların şüurunda tәhsilә münasibәt tәdricәn dәyi -
şildi. İnsanlar tәhsilin xüsusәn peşә әldә etmәk
istiqamәtindә rolunu dәrk etmәyә başladılar. 

İnsanların şüurunda tәhsilә münasibәtin dәyi -
şilmәsindә şübhәsiz ki, 2019-cu ildә yüzil liyini
qeyd edәcәyimiz Bakı Dövlәt Univer site tinin ya -
radılması da mühüm rol oynadı. Bu tәhsil müәs -
sisәsindә ilk yaradılan tarix-filologiya vә tibb
fakültәlәri oldu. Tezliklә tarix-filologiya fakül -
tәsini bitirәnlәrin dövlәt idarәçiliyindә irәli çә -
kilmәsi, ictimai, siyasi, mәdәni-maarif fәaliy yә -
tinә, tibb fakültәsini bitirәnlәrin hәkimlik fәaliy -
yәtinә cәlb edilmәsi insanlarda bu peşәlәrә, o
cümlәdәn dә ali tәhsilә marağın yaranmasına sә -
bәb oldu.

1930-cu ildә Universitetin bazasında Ali
Pedaqoji İnstitutun (indiki Azәrbaycan Dövlәt
Pedaqoji Universiteti), Azәrbaycan Ticarәt
Kooperasiya İnstitutunun (indiki Azәrbaycan
Dövlәt İqtisad Universiteti), Tibb İnstitutunun
(indiki Azәrbaycan Tibb Universiteti) yaradıl -
ması ilә müәllimlik, iqtisadiyyat vә tibb sahә -
lәrinә maraq formalaşmağa başladı.

20-ci illәrәdәk uşaqlara “dәdә-baba” üsulu ilә
müxtәlif peşәlәr öyrәdirdilәr. 30-cu illәrdә peşә
mәktәblәri artıq aktuallaşmışdır. 40-50-ci illәrdә
isә peşә mәktәblәri, hәtta tәhsil sistemindә
mühüm yer tuturdu, uşaqlar bu mәktәblәrә
hәvәslә daxil olurdular. İkinci Dünya Mühari -
bәsindәn sonrakı illәrdә әhalinin tәhsilә müna -
sibәtindә artıq köklü dәyişikliklәr baş vermişdir.
Hamı istәyirdi ki, övladı tәhsil alsın, ali mәktәbә
daxil olsun, necә deyәrlәr “adam olsun”. Bu,
xalqın mәnәvi inkişafının önәmli göstә rici -

lәrindәn biri idi. 
Cәmiyyәtdә ali tәhsilli adamın statusunun gü -

nü-gündәn artması ali tәhsilin rolunu getdikcә
artırırdı. Ali tәhsil әslindә cәmiyyәtdә müәyyәn
bir sosial mövqe tutmaq üçün başlıca vasitә kimi
böyük әhәmiyyәt kәsb etmәyә başlayırdı. Uşağın
“gәlәcәk hәyatını” tәmin etmәk istәyәn vali -
deynlәr onların xoşbәxtliyini dә yaxşı tәhsil al -
maqda görürdülәr. Valideynlәrin dә tәhsil sәviy -
yәsi yüksәldikcә, onların sosial-mәnәvi dәyәr -
lәrindә tәhsil xüsusi yer tutmağa başlayırdı. La -
kin onlarda qәribә bir meyl ortaya çıxırdı. İn -
sanların çoxu ali mәktәbә qәbul zamanı şagirdin
maraq vә qabiliyyәtlәrini nәzәrә almır, onları
mәhz özlәrinin (valideynlәrin) perspektivli say -
dıqları sahәyә istiqamәtlәndirirdilәr.

İnkişaf perspektivi meyarı әsasında şa -
girdlәrin tәhsilә istiqamәtlәndirilmәsi 70-ci illәr -
dә, hәtta o hәddә çatmışdır ki, bәzi vali deynlәr,
xüsusilә bir çox ziyalılar övladlarının rus böl -
mәsindә tәhsil almasına üstünlük vermәyә baş -
ladılar (2,43). Respublikamızın mәrkәzindә,
Gәncә, Sumqayıt, Əli-Bayramlı vә başqa şәhәr -
lәrdә, kәnd rayonlarında rus mәktәblәrinә tәlәbat
artdı vә onların sayı getdikcә çoxaldı. Ayrı-ayrı
rayonlarda beynәlmilәl mәktәblәr dә mövcud idi.
Onu da әlavә edәk ki, 80-ci illәrin sonu, 90-cı
illәrin әvvәllәrinәdәk rus mәktәblәri RSFSR-in
tәdris plan vә proqramları әsasında fәaliyyәt
göstәrirdi. Tәbii ki, rus mәktәblәrinin yara dıl -
ması vә fәaliyyәt göstәrmәsi öz müsbәt nәti -
cәsini göstәrirdi. Belә ki, bu mәktәblәrin mә -
zunları tәkcә ölkәmizdә deyil, Sovet İttifaqının
müxtәlif şәhәrlәrindә hәm elmin, hәm dә ictimai
tәsәrrüfatın müxtәlif sahәlәrindә böyük uğurlar
qazanırdılar. Lakin valideynlәrin uşaqlarını öz
meyarları әsasında tәhsilә istiqamәtlәndirmәlәri,
onların maraq vә qabiliyyәtlәrini nәzәrә alma -
maları uzun müddәt uğur qazandıra bilmәzdi.
Nәhayәt, tәxminәn 80-ci illәrdә sosial-pedaqoji
baxımdan mühüm әhәmiyyәt kәsb edәn mәsә -
lәlәrdәn biri dә şagirdlәrin özlәrinin tәhsilә
müna sibәtlәri ilә bağlı oldu. Şagirdlәrin bir qismi
ali mәktәbә qәbul olduğu sahәdә öz perspektivini
görmәmәyә başladı vә tәdricәn onlarda tәhsilә
laqeyd münasibәt formalaşdı. Bu tendensiya get -
dikcә coğrafiyasını genişlәndirirdi. Ali mәktәbdә
tәhsil alan tәlәbәlәrin bir qismi әldә edәcәyi peşә
üçün zәruri biliklәri deyil, müxtәlif yollarla

(“şparqalka”dan istifadә vә kimәsә xahiş etmәklә
vә s.) qiymәt almağa çalışırdı. Uşağının tәlim
uğursuzluğunu görәn valideynlәr hansı yollarla
olursa-olsun, onların qiymәt almasına “kömәk
etmәyә” başladılar. Tәbii ki, valideynlәrin belә
“himayәçiliyi” tәdricәn öz әhatә dairәsini geniş -
lәndirirdi vә nәhayәt ali mәktәb divarları ara -
sından çıxaraq orta mәktәb hәyatına da daxil
oldu. Peşәni şagirdin maraq vә qabiliyyәtini nә -
zәrә almadan valideynin müәyyәn etmәsi böyük
nöqsan idi vә bu nöqsan şagirdlәrin tәhsil almaq
meylindә müәyyәn çatışmazlıqların yaranmasına
şәrait yaratdı. Bu ilk növbәdә, tәdricәn әnәnәvi
peşә mәktәblәrinin әhәmiyyәtini itirmәsi ilә
nәticәlәndi. 

Mәlum olduğu kimi, xüsusәn müharibәdәn
sonrakı illәrdә mәktәbin 8-ci sinfini bitirәn şa -
girdlәrin çoxu maraq vә qabiliyyәtinә görә tәh -
silini texniki-peşә mәktәblәrindә davam etdi -
rirdi. Bu illәrdә texniki-peşә mәktәblәri perspek -
tivinә görә orta mәktәbdәn geri qalmır vә yüksәk
ixtisaslı fәhlә kadrların hazırlanmasında mühüm
rol oynayırdı. Texniki-peşә mәktәbini bitirәnlәrә
ali tәhsil almaq hüququ da verilirdi. Tezliklә
istehsalatda uğurlar qazanan texniki-peşә mәktә -
binin mәzunları olmuş bir çox әmәk adam larının
irәli çәkilmәsi (deputat seçilmәsi, fәxri adlar
alması, fәhlә fakültәlәrinә qәbul olaraq ali tәhsil
alması vә s.) texniki-peşә mәktәblәrinin pres ti -
jini artırmışdır. Lakin 80-ci illәrdә tәhsil sahә -
sindә “valideyn himayәçiliyinin artması” tex -
niki-peşә mәktәbinә qәbulu çәtinlәşdirirdi. Bu
zaman vәziyyәtdәn çıxış yolu kimi mәk tәblәrdә
yeni tendensiya yarandı. Texniki-peşә mәktәb -
lәrinә qәbul planı dolsun deyә, әn pis oxuyan
(әslindә qiymәtlәri aşağı olan) şagirdlәr texniki-
peşә mәktәblәrinә göndәrildi. Amma bu çıxış
yolu deyildi. Hәmin dövrdә mәktәblәrin prob-
lemlәri onsuz da getdikcә çoxalırdı. Dünya tәhsil
sistemi inkişafetdirici tәhsil konsep siyasından
(3) gen-bol bәhrәlәndiyi dövrdә, sovetin tәhsil
işçilәri bu yeniliklәri etmәyә geci kirdilәr.
Mәktәblәrdә hәyata keçirilәn islahatlar formal
xarakter daşıyırdı. Bu çәtin liklәr içә risindә
yaşayan mәktәb, tәbii ki, texniki-peşә mәktә -
binin problemlәrinә kömәk etmәk imkan larını
itirirdi. Bir tәrәfdәn dә şagirdlәrin tәh silindә
valideyn himayәçıliyinin artması vә ziy yәti daha
da çәtinlәşdirirdi.         

70-80-ci illәrdә aparılan tәdqiqatlar göstәrirdi
ki, şagirdlәrin şübhәsiz ki, hәm dә ailәnin
“hәyat” planlarında ali tәhsil nә qәdәr önәmli yer
tutsa da, onların ayrı-ayrı fәnlәrә münasibәti
birmәnalı deyildir. Sosial-pedaqoji baxımdan son
dәrәcә maraqlı olan bu faktlar ilk dәfә psixo -
loqların diqqәtini cәlb etmişdir. Müәyyәn olun -
muşdur ki, şagirdlәr gәlәcәkdә daxil olmaq
istәdiklәri ali mәktәblәrin profilinә uyğun gәlәn
fәnlәri sәylә öyrәnir, necә deyәrlәr, qeyr-profil
fәnlәrә әslindә әhәmiyyәt vermirdilәr (4,92).
Mәsәlәn, Azәrbaycan Tibb Universitetinә daxil
olmaq istәyәn şagird kimya vә biologiya fәn -
lәrinә xüsusi diqqәt yetirdiyi halda, tarix dәr -
sindә әslindә qonaq kimi iştirak edir. BDU-nun
tarix fakültәsinә daxil olacaq şagird tarixi әtraflı
öyrәnirsә, riyaziyyat, biologiya vә kimya dәrs -
lәrini dәyәrlәndirmir. Hәyәcanlı faktlar müәyyәn
olunmuşdur. Onların sosioloji, psixo loji vә peda -
qoji kontekstdә tәhlili göstәrirdi ki, şagirdlәrin
profil fәnlәrinә xüsusi münasibәt bәslәmәsi
tәhlükәli meyldir. Profil vә qeyri-pro fil fәnlәrә
birtәrәfli münasibәt şagirdlәrin ümumi tәhsil
sәviyyәsinә son dәrәcә mәnfi tәsir göstәrir. Bәs
görәsәn, bu meyl nә ilә bağlı idi?

Müәyyәn olunmuş faktları hәmin kontekstdә
araşdıranda, hәr şeydәn öncә, ailәnin peşә sәr-
vәtlәri diqqәti cәlb edir. Peşә sәrvәtlәri hәr bir
dövrdә hansı peşәnin daha perspektivli әhәmiy -
yәt daşıması ilә bağlıdır. Mәsәlәn, 20-30-cu illәr -
dә müәllimlik әn prestijli peşә sayılırdı. Görünür,
bunun müxtәlif sosial vә mәnәvi sәbәblәri var
idi. O dövrdә bir tәrәfdәn müәllimlәrin әmәk -
haqqı yüksәk idi, digәr tәrәfdәn isә hәlә partiya
vә dövlәt, elәcә dә tәsәrrüfatın idarә olunması
sahәsindә kadr hazırlığı sistemi yaradılmamışdır.
Bu mәqsәdlә pedaqoji kadrlardan geniş istifadә
edilirdi. Ali pedaqoji tәhsil vәzifә ierarxiyasında
yüksәlmәk imkanı verirdi. Müәllim nәinki mәk -
tәb direktoru vә rayon xalq tәhsil şurasının mü -
diri, hәm dә kolxoz sәdri, rayon icraiyyә komi -
tәsinin sәdri vә ya raykom katibi vәzifә lәrinә
irәli çәkilirdi. 

30-cu illәrdә repressiya qurbanları nәticәsindә
әdәbiyyat vә incәsәnәt xadimlәri, alimlәr, xarici
ölkәlәrdә tәhsil almış mütәxәssislәr xüsusilә
fәqlәnirdi. Bu cәhәt әhalinin hәmin peşә sahә -
lәrinә münasibәtinә dә tәsirini göstәrmişdi.
Müharibәnin sonrakı illәrindә, xüsusilә 50-60-cı

illәrdә әdәbiyyat vә incәsәnәt sahәlәrinә maraq
yenidәn yüksәlmәyә başladı. Bu, görünür repres -
siya qurbanlarının bәraәt qazanması ilә bağlı idi.
Şairlik, yazıçılıq, tәnqidçilik mәramı ilә ADU-
nun (indiki BDU) vә APİ-nin (indiki ADPU)
filologiya fakültәsinә daxil olmaq istәyәn mә -
zunların sayı hәddindәn artıq çox idi. Azәr bay -
can Dövlәt Konservatoriyası (indiki Musiqi Aka -
demiyası), Azәrbaycan Tibb İnstitutu (indiki
ATU) prestijli ali tәhsil ocağı sayılırdı Bütün
bunlarla yanaşı, Azәrbacyan neftçilәrinin dә
uğurları böyük idi. Respublika gәnclәrinin çoxu
ümumtәhsil mәktәblәrini bitirib, hәvәslә neftçi
peşәsini seçirdi. Ali mәktәblәrin nomenkla -
turasında AZİ-nin (indiki Azәrbaycan Dövlәt
Neft Akademiyası) imici son dәrәcә yüksәk idi.

70-80-ci illәrdә prestijli peşәlәr piramidasında
da köklü dәyişikliklәr әmәlә gәldi. Şәrqşünaslıq,
hüquqşünaslıq peşәlәri artıq әhalinin gözündә
xüsusi imicә malik idi. Hәmin dövrlәrdә ADU-
nun (indiki BDU) şәrqşünaslıq vә hüquq fakül -
tәlәrinә qәbul olmaq istәyәn mәzunların sayı
günü-gündәn artırdı. Belәliklә dә, 90-cı il lәrdә
bazar iqtisadiyyatı şәraitindә yeni prestijli peşә -
lәr yaradıldı. Hüquqşünaslıq, beynәlxalq müna -
sibәtlәr, idarәetmә, beynәlxalq iqtisadi әla qәlәr,
gömrük işi, biznes peşәlәri, ingilis dili mütә -
xәssisi, musiqişünas, jurnalist vә s. kimi peşәlәr
kütlәvilәşdi. XXI әsrin әvvәllәrindә qeyd olunan
ixtisaslar liderliyini qoruyub saxlaya bildilәr.

Müstәqilliyimizi әldә etdikdәn sonra respub -
likamızın mәktәblәrindә özünәmәxus bir meyl
müşahidә olunmağa başladı. İlk növbәdә qeyd
etmәk lazımdır ki, ali mәktәbә qәbul imta -
hanlarının test üsulu ilә hәyata keçirilmәsi
aktuallaşdı. Bu da ilk növbәdә, valideyn hima -
yәçiliyini aradan qaldırdı vә tәhsildә şәffaflığın
yaranmasına böyük tәkan verdi. Bu, test
üsulunun әn üstün cәhәtidir. Lakin imtahanların
belә keçirilmәsi müәyyәn çәtinliklәrin yaran -
masına sәbәb oldu. Belә ki, bәzi valideynlәr
uşaqlarını ali mәktәbә hazırlamaq üçün X-XI
sinifdә repititor tutmağa başladılar. Repititorlar
müәyyәn cәdvәl üzrә öz mәntiqi ilә ya şagirdin
ailәsindә, ya da işlәdiyi mәktәbdә “uşaqlarla”
ilboyu mәşğul olur. Onların iş metodu bir qayda
olaraq, tәfәkkürün deyil, hafizәnin gücündәn
daha sәmәrәli istifadәyә arxalanır. Qәbul imta -
hanlarına hazırlıqda “repititorluq mәktә binin”

yaranması bir çox valideynlәrdә “hima yәçilik”
imkanlarının yeni istiqamәtinin forma laşmasına
sәbәb oldu. Repititor yanına gedәn şagirdlәrin
sayı getdikcә artmağa başladı. Bu gün ali
mәktәbә qәbul olmaq istәyәn şagirdlәrin demәk
olar ki, әksәriyyәti imtahanlara repiti torun rәh -
bәrliyi ilә hazırlaşır. Tәbii ki, bu meyli mәq sә -
dәuyğun saymaq olmaz. Belә ki, orta mәk tәb dә
tәhsil alan şagirdlәrin çoxu repititor hazır lığı ilә
ali mәktәbә qәbul olanacağına ümüd bәs lәyәrәk,
mәktәbin yuxarı siniflәrindә dәrs lәrinә lazımi
diqqәt yetirmir. Başqa sözlә desәk, “repititorluq
mәktәbi” şagirdin tәlim fәaliyyәtinә mәnfi tәsir
göstәrir. 

Bir sıra hallarda valideynlәr vә şagirdlәr elә
düşünürlәr ki, repititor yanına getmәklә ali
mәktәbә qәbul ola bilәcәklәr. Lakin tәbii ki,
repititor yanına gedәn şagirdlәrin imtahan
nәticәlәri müxtәlif olur. Burada qeyri-adi heç nә
yoxdur. Şagirdlәr repititorun yanına getdiklәri
üçün deyil, öyrәndiklәri biliyin dәrinliyi vә hәc -
mi әsasında imtahanda uğur qazanırlar.

Tәbii ki, imtahan verәn şagirdlәrin hamısı ali
mәktәbә qәbul ola bilmәz. Lakin imtahan nәti -
cәlәri elan olunanda, ali mәktәbә qәbul olmayan
xeyli şagirdin aşağı nәticә göstәrdiyi mәlum olur.
Bunu da tәbii saymaq olar. Amma problemi
sosial-pedaqoji müstәvidә tәhlil etdikdә qarşıya
belә bir sual çıxır: – Görәsәn, ali mәktәbә qәbul
olmayan şagirdlәr nә ilә mәşğul olurlar? Axı,
onların heç bir sәnәti yoxdur. Niyә onlar (100 bal
vә ya 200 baldan aşağı nәticә göstәrәnlәr) 9-cu
sinfi bitirәndәn sonra tәhsillәrini texniki-peşә
mәktәbindә davam etdirmirlәr? Onlar nәyә ümid
edir, tәsadüfәmi? Fәrz edәk ki, tәsadüf nәticә-
sindә ali mәktәbә qәbil olub. Bәs o, bu biliklә ali
mәktәbdә necә tәhsil alacaq? 

Müşahidәlәr göstәrir ki, hәmin şagirdlәrin
çoxu hәr hansı bir sahәdә, hansısa bir mütә -
xәssisin yanında “şagird” kimi fәaliyyәtә başla -
yır, bir müddәtdәn sonra artıq әmәk vәrdişlәri
formalaşır işә qәbul edilirlәr. Biz belә mәktәb
mәzunları ilә maşın tәmiri yerlәrindә, kişi vә
qadın bәrbәrxanalarında, banklarda, evlәrdә vә
fәrdi qaydada işlәyәn ustaların yanında vә s.
yerlәrdә rastlaşa bilәrik. Halbuki, bu “şagirdlәr”
mәktәbi bitirdikdәn sonra vaxtında qabiliy -
yәtlәrinә görә texniki-peşә mәktәblәrindә tәhsil
alsaydılar, hәm müәyyәn ixtisas әldә etmiş olar -

dılar, hәm dә әlavә ali mәktәblәrә qәbul olmaq
hüququ qazanardıar. Mәsәlәnin belә qoyuluşu
hәmin şagirdlәrin tale yoluna müәyyәn bir işıq
sala bilәrdi. Lakin mәktәblәrdә peşә tәhsili ilә
bağlı tәbliğat vә maariflәndirmә işinin zәif olma -
sı sonda şagirdlәrin gәlәcәk hәyat yolunda keş -
mәkeşli aşırımların yaranmasına gәtirib çıxardır.

Bir cәhәti dә qeyd etmәk sosial-pedaqoji ba -
xımdan әhәmiyyәt kәsb edir. XIX әsrin sonları,
XX әsrin әvvәllәrindә maarifçi insanların qız
mәktәblәri açmasına baxmayaraq, valideynlәr
qızların tәhsil almasına maraq göstәrmirdilәr.
Lakin cәmiyyәt inkişaf etdikcә, valideynlәrin
tәhsil sәviyyәsi artdıqca qız uşağına da müna -
sibәt tәdricәn dәyişirdi. Bu gün valideynlәr
oğlanlarla yanaşı, hәtta qızların ali tәhsil alma -
sına daha çox üstünlük verirlәr. Bәzi vali deynlәr
üçün “ali tәhsil diplomu” qız uşağı üçün әn yaxşı
cehiz kimi qiymәtlәndirilir. Onlar bәzәn bu hissi
qızlara da aşılayırlar. Qızlar tәhsili elmә qo -
vuşmağın әn yaxşı vasitәsi kimi qiymәt lәn -

dirirlәr. Son zamanlar respublikamızda son za -
manlar alimlәr, әdәbiyyat vә incәsәnәt xadim lәri,
elәcә dә hüquqşünaslar, müәllimlәr, hәkim lәr,
mühәndislәr vә s. arasında qadınların sayının art -
ması buna әn yaxşı örnәkdir.

Hazırda ali mәktәblәrdә tәhsilalan tәlәbәlәr
arasında qızlar üstünlük tәşkil edirlәr. Bu, çox
sevindirici haldır. Lakin bu meylin nәticәsindә
elә ixtisaslar vardır ki, orada qadınların çoxluq
tәşkil etmәsi pedaqoji-psixoloji müstәvidә
müәyyәn çatışmazlıqların yaranmasına yol açır.
Mәsәlәn, bu gün mәktәblәrdә çalışan müәl -
limlәrin demәk olar ki, әksәriyyәtini qadınlar
tәşkil edir. Psixoloqlar bu vәziyyәtlә bağlı hә -
yәcan tәbili çalırlar. Mәktәblәrdә kişi müәl -
limlәrinin azlığı istәr qızların, istәrsә dә oğlan -
ların şәxsiyyәt kimi formalaşmasında nata -
mamlıq yaradır. Görünür bu problemin yaxın
vaxtlarda hәllini gözlәmәk çәtindir. Qeyd edilәn
bu nöqsanların aradan qaldırılması üçün müәl -
limlәr praktik psixoloqun iştirakı ilә, xüsusilә

yuxarı sinif şagirdlәri arasında peşәyönümü
istiqa mәtindә ciddi iş apar malıdırlar. Bunun
üçün ilk növbәdә, şagirdlәrin peşә maraqları,
qabiliy yәtlәri vә tәhsilә olan tәlәbatları öyrәnil -
mәlidir. Bu mәqsәdlә müxtәlif metod lardan isti -
fadә etmәk olar. 

Yuxarıdakı cәdvәldә E.Stronqun (1971) peşә
ma raqları nәzәrdәn keçirilir. Cәdvәldә 23 әsas peşә
şka lası verilmişdir. Peşә maraqları altı ümu mi sahә -
yә ayrılmışdır. Onlar beş ballı şkala ilә (“çox az”dan
“lap çox”adәk) qiymәtlәndirilir (5, 108).

Cәdvәldә göstәrilәn şkalalara müәllim müәy -
yәn әlavәlәr dә edә bilәr. Sonra o, mәktәb psixo -
loqu ilә birlikdә şagirdlәrin peşә maraq larını,
qabiliyyәtlәrini vә tәhsilә olan tәlә batlarını
müәyyәnlәşdirә bilәr. Bu işә müәllimin VIII
sinifdәn başlaması daha mәqsәdәuyğun olardı.
Şagirdlәri maraq, qabiliyyәt vә tәlәbatları istiqa -
mәtinә yönәltmәk üçün mәktәb psixoloqu ilә
birlikdә proqram hazırlanmalı vә hәyata keçiril -
mәlidir. Proqramda hәm şagirdlәrlә, hәm dә vali -
deynlәrlә görülәcәk konkret elmi-pedaqoji vә
metodiki işlәr öz әksini tapmalıdır.

Bu zaman peşәnin düzgün seçilmәsi dә mü -
hüm әhәmiyyәt kәsb edir. Müәllim mәktәb
psixoloqu ilә birlikdә bu mәsәlәyә xüsusi diqqәt
yetirmәlidir. Professor Müseyib İlyasov qeyd
edir ki, “peşә seçәn gәncin psixo-fizioloji xüsu -
siyyәtlәri bu peşә vә ixtisasın insanlara verdiyi
tәlәblәrә tam uyğun gәlmәlidir. Mәhz belә bir
uyğunluq peşә seçimindә uğurlu başlanğıc kimi
özünü göstәrir” (6,39). Müәllifin fikri ilә tam
razıyıq. Müәllim vә mәktәb psixoloqu hәr bir şa -
girdi seçdiyi ixtisası vә peşәnin tәlәblәri ilә tanış
etmәlidir. M.İlyasov qeyd olunan kitabda bir ne -
çә peşә vә ixtisasın qısa xarakteristikasını vә ixti -
sas tәlәblәrini hazırlamışdır (6, 39-49). Mәsә -
lәnin belә qoyuluşu şagirdin kortәbii peşә vә
ixtisas seçiminin qarşısını alar, peşә vә ixtisasın
şagirdin maraq vә qabiliyyәtinә uyğun olmasına
şәrait yaradar. 

Unutmaq olmaz ki, peşә vә ixtisasın düzgün
seçilmәsi hәyata atılan gәnc oğlan vә qızın hәyat
yolunu, müqәddәratını hәll edir.

H.Alizade
Some social and pedagogical issues

conserning the selection of profession and
occupation

Summary 
Selection of profession and occupation has

been a topical pedagogical problem at all times.
But not always, selection of profession and
occupation by students corresponds to their
interests and abilities. Such situations may cause
certain disadvantages during studentship and life
activity process. The author highlights this
problem and places the social and pedagogical
issues related with improper selection of profes -
sion and occupation on the agenda, clari fies the
role of education in obtaining the profes sion and
occupation. 

Х.Ализаде
Некоторые социально-педагогические

проб лемы выбора профессии
и специаль ности

Резюме
Выбор профессии и специальности всегда

были актуальной педагогической проблемой.
Но во все времена, даже сегодня, выбор
профессии и специальности студентов порой
не соответствует их интересам и способ -
ностям. Подобное положение приводит к
определенным проблемам, как в годы обу -
чения по избранной специальности, так и в
процессе последующей жизнедеятельности.
В статье автор рассмотрел различные аспекты
указанной проблемы, социально-педагоги -
ческие вопросы, которые возникают как
следствие неправильного выбора профессии
и специальности, также раскрывается роль
образования в приобщении к специальности
и профессии учащихся.

